
EKTOPARAZITLARINING ENDEMIK HARAKATI 

 

M.Yu.Rahimov  

Veterinariya ilmiy-tadqiqot instituti 

 

Annotatsiya: В стате освешены материалы по изучению сезонной 

динамика и миграции эндемических видов иксодовых клещей. При этом 

установлено, в животноводческих хозяествах Hyalomma (H. anatolicum, H. 

scupense,), Rhipicephalus (Rh. bursa, Rh. turanicus), Ornithodorus (Alveonasus 

lahorensis). 

 

Kirish: Mamlakatimizda aholini go‗sht, sut va boshqa chorvachilik 

mahsulotlari bilan yetarli darajada ta‘minlash haida aholini sanitariya-

epidemiologik holatini barqarorlashtirish muammosi dolzarb bo‗lib, bu borada 

muhim chora-tadbirlar amalga oshirilmoqda. Xususan chorvachilikda iqtisodiy 

islohotlar o‗tkazilmoqda, dehqon (fermer) xo‗jaliklari, shaxsiy yordamchi, 

xususiylashtirilgan chorvachilik fermalari, mikrofermalar tashkil qilinmoqda. 

Biroq, chorvachilikni rivojlantirishda ektoparazitlarning zarari katta bo‗lmoqda. 

Hayvonlar migratsiyasining oshishi bilan endemik ektoparazitlarning xususan 

kanalarning tarqalish areallari ham kengaymoqda. Fermalarda xavfli transmissiv 

kasalliklarni Vector tarqatuvchilari paydo bo‗lmoqda. Bu borada qoramolchilik va 

qo‗ychilik fermalari ko‗proq talofat ko‗rmoqda. Shunday ekan, zararli turlarning 

populyatsion dinamikasini ularning yalpi ko‗payib ketishini prognoz qilish hamda 

zoobiotsenozlarni biologik barqarorligini regulyatsiya qilish va chorva mollarini 

o‗ta havfli parazitar kasalliklarini oldini olish hamda ularga qarshi kurash 

choralarini o‗rganish muhim ilmiy-amaliy ahamiyat kasb etadi.  

Maqsad: Ektoparazitlarni xususan iksod kanalarining mavsumiy harakatini 

(tarqalishini) Samarqand viloyati Tayloq tumanidagi shaxsiy, dehqon fermer 

xo‗jaliklarining chorva mollarida o‗rganish. Insektoakaritsid preparatlarning 

parazitotsid faolligini aniqlash. 

Tadqiqot uslubi: Terilgan ektoparazitlar turi araxnoentomologiya 

labaratoriyasida qo‗llanma va aniqlagich jadvallar yordamida «Opredelitel 

puxoedov Mallophaga domashnix jivotnыx», «Atlas isodoidnыx kleщey», 

«Opredelitel chlenistonogix, vredyaщix zdorovyu cheloveka» hamda boshqa 

maxsus adabiyotlar yordamida aniqlandi.  

Tadqiqot natijalari: Yanvar oyida ―Tepaqishloq‖ va ―O‗rtaqishloq‖ 

mahallalari xo‗jaliklarida mavjud shaxsiy qoramollardan 20 bosh tekshirildi va 

ulardan 10 boshi (50%) Bovicola bovis (bitlar, sochxo‗rlar) ektoparazitlari bilan 

zararlanganligi ma‘lum bo‗ldi. Bu qoramollarning barchasi sumi-alfa 20 % li 

preparatining 0,012% li ishchi (suvli) eritmasi bilan dorilandi (terisi yuzasiga 

qo‗lqop yordamida ishlov berildi). 

Dorilangan qoramollar 3 kun davomida kuzatildi, 2 kundan so‗ng 95% 

parazit nobud bo‗ldi. Kuzatuvlar mobaynida dorilangan mollar fiziologik holatida 

salbiy o‗zgarishlar kuzatilmadi. 

Ektoparazitlarga qarshi chorva mollarni tekshirish mobaynida shaxsiy 

hamda xususiy xo‗jaliklarda mavjud qoramollarni saqlash, oziqlantirish, 

oziqalarning tozzaligi va ularni saqlash sharoitlari ham o‗rganildi.  

Fevral oyida 10 ta xo‗jalikda mavjud 30 bosh qoramol parazitologik 

tekshirildi. Tekshirishlar mobaynida shaxsiy xo‗jaliklarning birida 3 bosh 

qoramoldan 1 bosh sigir va 2 bosh novvosda psoroptoz kasalligi aniqlandi (30%).  

Bu mollar sumi-alfa preparatining 0,012% da (0,5 l/bosh) ishchi eritmasi 

bilan purkash usulida dorilandi. Qoramollar 5 kun mobaynida kuzatildi. 

Kasallikning susayganligi kuzatildi. 5 kundan so‗ng qoramollar qayta dorilandi. 10 

kun mobaynida kasallik alomatlari butunlay yo‗qoldi. Qayta dorilash yuqori 

terapevtik samara ko‗rsatdi (95%). 

Mart oyida ektoparazitlarga qarshi ―Tepaqishloq‖, ―O‗rtaqishloq‖ hamda 

―Do‗stlik‖ mahallalaridagi shaxsiy xususiy xo‗jaliklarda mavjud 55 bosh qoramol 

tekshirildi va 15 bosh qoramolda Bovicola bovis (bitlar, sochxo‗rlar) 

ektoparazitlari aniqlandi va 10 bosh qoramollar tanasida kam miqdorda kanalar 

borligi kuzatildi. Ulardan namunalar olindi va laboratoriya sharoitida mikroskopik, 

morfologik tekshirishlar o‗tkazilib, parazitlar turlari aniqlandi (Hyalomma, 

Rhipicephalus). Bu qoramollarga sumi-alfa preparatidan 0,012% li (2-3 l/b 

hajmda) ishchi eritmasi tayyorlanib terisi yuzasiga purkash usulida qo‗llanildi. 

Qoramollar 4 kun mobaynida kuzatildi, hayvonlar ektoparazitlardan 100 foiz ozod 

bo‗ldi. 

Aprel oyida chorva mollarining ektoparazitlariga qarshi sinov tajribalari 

mobaynida jami 35 bosh qoramol tekshirildi va 25 bosh qoramollarda iksod 

kanalar topildi. Asosan, Hyalomma (H. anatolicum, H. scupense,), Rhipicephalus 

(Rh. Bursa, Rh. turanicus) avlodlariga mansub turlar aniqlandi. 10 bosh qoramollar 

bovikolyoz (Bovicola bovis), sifunkulyatoz (Linognatus vituli) kasaliklari bilan 

kasallanganligi aniqlandi. Qoramollarni davolashda sumi-alfa 20% k.e. (0,012% 

s.e.) hamda karatin 50 (5%) k.e. 0,003% suvli eritmasi qo‗llanilgach, 4 kunda 

insektitsid va akaritsid samarasi 100 foizni tashkil etdi. Preparatni qo‗llash 

jarayonida havo harorati o‗rtacha +7+10
0 
dan +15+20

0
 ni tashkil etdi. 

2025 yilning yanvar, fevral oylarida ektoparazitlarga qarshi chorva mollarini 

tekshirishlar mobaynida ektoparazitlarning xususan iksod kanalarining harakati 

sustligi kuzatildi. Bovikolyoz hamda psoroptoz kasalliklari kam miqdorda 

aniqlandi. Ilmiy tadqiqotlarimiz mobaynida joriy yilda ektoparazitlarning 

mavsumiy harakati mart oyining ikkinchi dekadasidan boshlanib aprel oyininng 

birinchi dekadasida faollashganligi aniqlandi.  

Xulosa: 2025 yilda ektoparazitlarga qarshi hamda ularning mavsumiy 

harakatini o‗rganish maqsadida olib borilgan ilmiy-tadqiqotlar natijasida ma‘lum 

bo‗ldiki, ektoparazitlarning xususan iksod kanalarning mavsumiy harakati 

(endemik migratsiyasi) 15 kunga kechikdi. Xo‗jaliklarda mavjud chorva mollarini 

kuzatuvlar jarayonida asosan Hyalomma (H. anatolicum, H. scupense), 

Rhipicephalus (Rh. bursa, Rh. turanicus), Argas kanalaridan Ornithodorus 

(Alveonasus lahorensis) avlodlariga mansub kanalar bilan zararlanganligi 

(kasallanganligi) kuzatildi. Ushbu kasalliklardan davolashda insektoakaritsid 

preparatlarinig insektitsid va akaritsidlik faolligi isbotlandi. Alveonasus lahorensis 

kanalari ilmiy-tadqiqotlarda binolarda endemik holatda ekanligi aniqlandi. Sumi-

alfa, karatin piretroidlari dorilangan hayvonlar fiziologik holatiga salbiy ta‘sir 

ko‗rsatmaydi.  

